
QISHLOQ XO‘JALIGIDA 
SUG‘ORISH TIZIMLARI 

BOSHQARUVINI 
RIVOJLANTIRISH YO‘LLARI

Mirjamilova Hulkar Nurali qizi
Iqtisodiyot va pedagogika universiteti assistenti

Annotatsiya: Ushbu maqolada global iqlim o‘zgarishi natijasida suv tanqisligining salbiy ta’sirini yumshatish maqsadida 
mamlakatimizda suv resurslarini oqilona boshqarish, ularning hisobi va hisobotini yuritish, shuningdek, kelgusida ham 
keng ko‘lamli islohotlar amalga oshirish, suv xo‘jaligi tizimini takomillashtirish yoritilgan, shuningdek, suvdan oqilona 
foyda lanish, suv tanqisligi sharoitida iste’molchilarga suv taqsimoti, suvdan foydalanuvchilar o‘rtasidagi munosabatlarni 
yaxshilashga qaratilgan taklif va tavsiyalar ishlab chiqilgan.

Kalit so‘zlar:	global	iqlim	oʻzgarishi,	suv	taʼminotining	pastligi,	suv	resurslarini	boshqarish,	suv	hisobi	va	hisoboti,	ekologik	
muammolar,	suv	resurslariga	boʻlgan	talab,	tomchilatib	sugʻorish,	tomchilatib	sugʻorish	texnologiyasi.	

Abstract: In this article, in order to mitigate the negative impact of water scarcity as a result of global climate change, 
the management of water resources in our country, their accounting and reporting, as well as, the implementation of 
large-scale reforms in the future, the improvement of the water management system, as well as, the, rationalization of 
water use, distribution of water to consumers in conditions of water shortage, proposals and recommendations aimed at 
improving relations between water users have been developed.

Key words: global climate change, water scarcity, water management, water accounting and reporting, environmental 
issues, water demand, drip irrigation, drip irrigation technology. 

Аннотация:	В	данной	статье	в	целях	смягчения	негативного	воздействия	дефицита	воды	в	результате	глобального	
изменения	климата,	управление	водными	ресурсами	в	нашей	стране,	их	учет	и	отчетность,	а	также	реализация	
масштабных	реформ	в	будущем,	по	совершенствованию	системы	водного	хозяйства,	а	также	по	рационализации	
водопользования,	распределения	воды	потребителям	в	условиях	водного	дефицита,	разработаны	предложения	
и	рекомендации,	направленные	на	улучшение	взаимоотношений	между	водопользователями.

Ключевые	слова:	глобальное	изменение	климата,	дефицит	воды,	управление	водными	ресурсами,	учет	и	отчет-
ность	по	воде,	экологические	проблемы,	спрос	на	воду,	капельное	орошение,	технология	капельного	орошения.	

K I R I S H
Suv tanqisligi bugungi kunga kelib butun yer yuzida ro‘y berayotgan ekologik muammolardan biri va dol- 

zarbligi jihatidan ahamiyatlisi sanaladi. Suv inson salomatligi, uning munosib hayot kechirishi va oziq-ovqat 
ishlab chiqarishning birlamchi manbalaridan biridir. Suv iqtisodiy hamda ijtimoiy taraqqiyotning asosiy elementi 
ekanligini hisobga olsak, suvga tabiiy va noyob resurs sifatida qarash kerak. Hech qaysi resurs bu borada suv 
bilan taqqoslanishga qodir emas. Suvni tabiiy holatda saqlash juda qiyin, u so‘rilib, bug‘lanishga intiladi. So‘nggi 
o‘n yillikda suv mavzusi yuzasidan olib borilgan tadqiqotlar soni biroz oshdi, buni, o‘z navbatida, suv tanqisligi 
bilan bog‘liq vaziyatning yanada yaxlit tasavvurini shakllantirishga yordam beradigan yangi kontseptsiyalarni 
ishlab chiqish uchun sabab, deb hisoblash mumkin. 

M A V Z U G A  O I D  A D A B I Y O T L A R  T A H L I L I
O‘rganilayotgan mavzu doirasida O‘zbekiston Respublikasi Prezidentining “O‘zbekiston Respublikasi 

qishloq xo‘jaligini rivojlantirishning 2020–2030-yillarga mo‘ljallangan strategiyasini tasdiqlash to‘g‘risida”gi 
PF–5858 Farmoni [1], “O‘zbekiston Respublikasi suv xo‘jaligini rivojlantirishning 2020–2030-yillarga mo‘ljal-
langan konsepsiyasini tasdiqlash to‘g‘risida”gi PF–6024 Farmoni [2] asosida malakatimiz qishloq xo‘jaligida 
suv resurslaridan samarali foydalanish bo‘yicha 10 yillik chora-tadbirlar ishlab chiqilgan. N. J. Mamanazarova 
maqolasidan [3] Qishloq xo‘jaligi vazirligining Qashqadaryo viloyati uchun qishloq xo‘jaligi va oziq ovqat sohasini 
rivojlantirishni tizimli tashkil etish bo‘yicha prognoz ko‘rsatkichlari ma’lumotlari [4],S Safoyevna [5], Z. S. Shoxo‘ja-
yeva va H. N. Mirjamilovalarning [6] maqolalaridan esa suv xo‘jaligini rivojlantirish, suv resurslaridan sama-
rali foydalanish, suv tejamkor texnologiyalardan foydalanish, Qashqadaryo viloyatida joriy yilda tatbiq etish 
rejalashtirilgan suv tejovchi texnologiyalar, iqlim o‘zgarishining O‘zbekistonga olib keladigan suv tanqisligi, 
mamlakatimizdan oqib o‘tadigan transchegaraviy daryolar sathining qisqarishi va uning mamlakatimiz qishloq 
xo‘jaligiga salbiy ta’siri kabilar o‘rganildi.

T A D Q I Q O T  M E T O D O L O G I YA S I
Muammoni o‘rganishda kuzatish, qiyosiy tahlil kabi tadqiqot usullaridan foydalanilgan.

T A H L I L  V A  N A T I J A L A R
Global iqlim o‘zgarishi natijasida so‘nggi yarim asr ichida qo‘shni respublikalarda muzliklar 30 foizga qis-

qarishi	 kuzatildi.	Haroratning	20°C	koʻtarilishi	bilan	muzliklar	hajmi	50%	ga,	40°C	 isishi	esa	78%	ga	qisqa- 
rishi taxmin qilinmoqda. Respublikamizning yagona davlat suv fondi sirasiga Respublika hududidagi daryolar, 
ko‘llar, suv omborlari, boshqa yer usti havzalari, kanal va hovuz, yer osti suvlari va muzliklar taalluqlidir. Mam-
lakatimizga chegaradosh davlatlar: Qirg‘iziston va Tojikiston davlatlaridan transchegaraviy Sirdaryo va Amu-
daryo daryolari suvlari mamlakatimiz hududidan oqib o‘tadi. Bu esa, o‘z navbatida, ushbu suv manbalaridan 
foydalanishni davlatlararo bitim-shartnomalarda belgilanishini taqozo etadi. Shu bilan birgalikda aholi sonining 
o‘sishi, yer, suv va energiya resurslariga bo‘lgan talabning ortishi, shuningdek, iqlimning keskin o‘zgarishi oziq-
ovqat xavfsizligini ta’minlashga ta’sir etuvchi asosiy omillar sirasiga kiradi1. Hisob-kitoblarga nazar tashlaydigan 
bo‘lsak, 2050-yilga borib Sirdaryo havzasida suv resurslari 5 foizga, Amudaryo havzasida esa 15 foizga qisqa-
rishi kutilmoqda.

O‘zbekistonda 2015-yilgacha umumiy suv tanqisligi 3 milliard kub metrdan ortiq bo‘lgan bo‘lsa, 2030-yilga 
borib 7 milliard kub metr, 2050-yilga kelib esa 15 milliard kub metrga yetishi mumkin. Tahlillar shuni ko‘rsatadiki, 
iqlim o‘zgarishi O‘zbekistonda suv tanqisligini yanada kuchaytiradi, qurg‘oqchilikning davomiyligi va chastota-
sini, masalan, 2000, 2008, 2011, 2014 va 2018-yillarda ko‘paytiradi va iqtisodiyotning suv resurslariga bo‘lgan 
ehtiyojlarini qondirishda jiddiy qiyinchiliklar tug‘dirishi mumkin. Viloyatimizda keyingi 10 yilda suv tanqisligi hola-
tining yil sayin yomonlashishi natijasida suv miqdori 12 foizdan 15 foizga kamaygan.

Respublikada sug‘oriladigan yer maydoni 4,3 mln. gektarni tashkil etib, jami suv resurslarining o‘rtacha 
90–91 foizi qishloq xo‘jaligida foydalaniladi2. O‘zbekiston uchun suv resurslari nafaqat aholi, sanoat va sug‘orma 
dehqonchilik hayotini ta’minlovchi manba, balki butun mintaqani ijtimoiy-iqtisodiy rivojlantirish va ekologik 
muvozanatni	saqlashning	muhim	omili	hisoblanadi.	Sir	emaski,	bugungi	kunda	qishloq	xoʻjaligida	sugʻorishda	
sizib	chiqish,	bugʻlanish	va	ortiqcha	suv	sarfi	natijasida	katta	miqdorda	suv	yoʻqotilmoqda.	Ba’zi	hollarda	bu	
ko‘rsatkich	65–70	 foizni	 tashkil	 qiladi.	Shundan	 kelib	 chiqib,	 sug‘orishda	 suvdan	 foydalanish	 koeffitsiyentini	
90–95 foizga yetkazish bugungi kunning eng dolzarb masalalaridan biridir3.

Paxta	va	g‘alla	yetishtirish	uchun	elektr	energiyasi	va	suv	sarfi	ham	qimmat.	Xususan,	yiliga	2,5	million	
gektar maydonni sug‘orish uchun 5 mingdan ortiq nasoslardan foydalanilib, 8 milliard kilovatt-soat energiya 
hamda	2,4	trillion	so‘m	byudjet	mablag‘lari	sarflanmoqda.	Nasoslar	yordamida	har	gektar	yerni	suv	bilan	ta’min-
lash	uchun	byudjetdan	o‘rtacha	800	ming	so‘m	mablag‘	sarflanmoqda.	Haddan	tashqari	sug‘orish	natijasida	
dalalarga taxminan 5–6 milliard kub metr yoki 20 foiz suv yo‘qotilmoqda. Qolaversa, qishloq xo‘jaligida tom-
chilatib sug‘orish texnologiyasini qo‘llashni kengaytirish bugungi kunda talab darajasida. Bu, o‘z navbatida, 
an’anaviy sug‘orishga nisbatan bir necha barobar ko‘proq suv tejash imkonini beradi. Ushbu texnologiyadan 
foydalanganda tuproqning yuvilishi va qayta sho‘rlanishi keskin kamayadi. Shuningdek, tabiiy chuqurliklarda 

1 O‘zbekiston Respublikasi qishloq xo‘jaligini rivojlantirishning 2020–2030-yillarga mo‘ljallangan strategiyasini tasdiqlash to‘g‘risida”gi 
PF–5858 Farmon.

2 “O‘zbekiston Respublikasi suv xo‘jaligini rivojlantirishning 2020–2030-yillarga mo‘ljallangan konsepsiyasini tasdiqlash to‘g‘risida”gi 
PF–6024 Farmon.

3 N. J. Mamanazarova. “Ways to improve the management of water systems in the conditions of digitalization of agriculture” Central 
European Management Journal 2022.

to‘plangan katta hajmdagi sho‘r suvlarni tozalash va ulardan qishloq xo‘jaligida foydalanishni taqozo etadi. Bu 
katta yer maydonlarini o‘zlashtirish imkoniyatlarini kengaytirib, yerlarning meliorativ holatini yaxshilash, eng 
muhimi, oziq-ovqat xavfsizligini ta’minlashda muhim ahamiyatga ega.

Mamlakatimizning janubiy hududlaridan bo‘lmish Qashqadaryo viloyatida ham suv resurslaridan samarali 
foydalanish, suvni tejash borasida salmoqli ishlar amalga oshirilmoqda. Suv tejamkor texnologiyalarni joriy 
qilish tamoyillariga tayanadigan bo‘lsak, bunday texnologiyalar avvalambor, nasos stansiyalari va sug‘orish 
quduqlariga bog‘langan maydonlarga, suv ta’minoti og‘ir bo‘lgan hududlarga hamda lalmi va yaylov yerlarga 
birinchi navbatda joriy etiladi.

Quyidagi jadvalda Qashqadaryo viloyati suv tejovchi texnologiyalarni tatbiq qilish bo‘yicha joriy yil uchun 
prognoz ko‘rsatkichlar tumanlar kesimida tahlil qilingan. Unga ko‘ra, suv tejovchi texnologiyalarni joriy etishning 
eng	yuqori	ko‘rsatkichi	Nishon	tumaniga	(5666	ga)	hamda	eng	past	ko‘rsatkichi	Kitob	tumaniga	(1030	ga)	to‘gri	
kelib, jami viloyat bo‘yicha bu ko‘rsatkich 38586 ga yetishi kutilmoqda. Shundan 22520 ga maydon tomchilatib 
sug‘orish texnologiyasi bilan, qolgan 2166 ga va 1500 ga maydonlar mos ravishda yomg‘irlatib sug‘orish hamda 
diskret tizimida sug‘orish texnologiyasi asosida amalga oshiriladi. Suv tejovchi texnologiyalardan tomchilatib 
sug‘orish usuli bugungi kunda yuqori samaradorligi bilan boshqa sug‘orish usullaridan farq qiladi.

1-jadval: 2023-yilda Qashqadaryo viloyatida suvni tejaydigan texnologiyalarni joriy qilish bo‘yicha prognoz 
ko‘rsatkichlar4

Tumanlar nomi Umumiy reja,
ga

Shu jumladan

tomchilatib sug‘orish,
ga

yomg‘irlatib sug‘orish,
ga

diskret tizimida 
paxtada, ga

G‘uzor 1 448 635 113

Qarshi 3 467 2 098 169

Koson 4 388 2 960 328

Qamashi 3 003 1 646 157

Kitob 1 030 950 80

Mirishkor 4 166 2 684 382

Muborak 1 951 1 239 112

Nishon 5 666 2 543 223 900

Kasbi 5 523 2 751 172 600

Chiroqchi 2 172 1 514 58

Ko‘kdala 1 818 1 141 77

Shahrisabz 1 486 732 154

Yakkabog‘ 2 468 1 627 141

JAMI: 38 586 22 520 2 166 1 500

Umuman olganda, so‘nggi besh yilda respublikamizda 891,4 ming gektar maydonda suvni tejaydigan 
sug‘orish texnologiyalari joriy etildi. Shu bilan birga, birgina 2021-yilning o‘zida lazer uskunalari bilan jihoz-
langan rejalashtiruvchilar 186,8 ming gektar yerni tekislashdi. Klasterlar tomonidan 3 ming gektardan ortiq ekin 
maydonlari	 lazer	 yordamida	 tekislanib,	 suv	 sarfini	 20–25	 foizga,	o‘g‘itlarni	 esa	15	 foizga	 tejab,	hosildorlikni	
kamida 10 foizga oshirish imkonini berdi5.

Shuningdek, 2019-yildan boshlab suvni tejovchi texnologiyalarni joriy etish va uni boshqarishni davlat 
tomonidan qo‘llab-quvvatlashning yangi tizimi – subsidiyalar ajratish mexanizmi fermer va klaster tashkilotlari 
uchun katta rag‘bat bo‘lmoqda. Suv yo‘qotilishiga sabab bo‘layotgan yana bir muammo shundaki, bugungi 
kunda 3000 dan ortiq suv o‘lchash moslamalarining atigi 2 foizi, 400 ta yirik suv omborining 2,5 foizi avtomat-
lashtirilgan boshqaruv tizimiga ega. Buning uchun joriy yilda viloyatda lazer uskunalari yordamida 9800 gektar 
maydonni tekislash rejalashtirilgan. 

4 Qishloq xo‘jaligi vazirligining Qashqadaryo viloyati uchun qishloq xo‘jaligi va oziq ovqat sohasini rivojlantirishni tizimli tashkil etish 
bo‘yicha prognoz ko‘rsatkichlari.

5 Z. S. Shoxo‘jayeva. “Qishloq xo‘jaligida suvni tejovchi innovatsion texnologiyalardan foydalanishning asosiy yo‘nalishlari”. Volume 4. 
Sam TSAU Conference 2023.

X U L O S A  V A  T A K L I F L A R
Xulosa	o‘rnida	aytish	mumkinki,	so‘nggi	yillarda	mamlakatimizda	suv	resurslarini	boshqarish,	ularni	hisobga	

olish va hisobotini yuritish, shuningdek, suv xo‘jaligi tizimini yanada takomillashtirish, suvdan oqilona va oqilona 
foydalanish borasida global iqlim o‘zgarishi natijasida suv tanqisligining salbiy oqibatlarini yumshatish uchun 
keng ko‘lamli islohotlar amalga oshirildi. Biroq quyi oqimdagi suv resurslarini boshqarish, suv tanqisligida suvni 
foydalanuvchilarga taqsimlash, suv hisobi va hisobotini yuritish, suvdan foydalanish samaradorligi pastligicha 
qolmoqda.

Shu nuqtayi nazardan kelib chiqib, suv resurslarini samarali boshqarish, ularning hisobi va hisobotini 
yuritish, suvdan foydalanuvchilar o‘rtasidagi munosabatlarni yaxshilash bo‘yicha quyidagilarni taklif qilmoq-
chimiz:

Quyi darajadagi suv resurslarini boshqarishning ustuvor yo‘nalishlari sifatida:
a)	 qishloq	xo‘jaligi	ishlab	chiqaruvchilari	va	aholini	suv	resurslari	bilan	ishonchli	ta’minlash;
b)	 irrigatsiya	 tizimlari	 va	 irrigatsiya	 tarmoqlarini,	 shuningdek	 ulardagi	 gidrotexnika	 inshootlarini	 doimiy	

texnik holatda saqlash;
d)	 yirik	 qishloq	 xo‘jaligi	mahsulotlari	 ishlab	 chiqaruvchilarni	 suv	 resurslarini	 boshqarishga	 jalb	qilish	 va	

ularni o‘z hududida taqsimlash;
e)	 suv	ta’minoti	bo‘yicha	davlat	funksiyalarini	xususiy	sektorga	o‘tkazishda	davlat-xususiy	sheriklik	tamo-

yillarini keng joriy etish;
f)	 inson	omiliga	minimal	bog‘liq	bo‘lgan	avtomatlashtirilgan	tizimlar	orqali	suv	hisobi	va	hisobotini	boshqa-

rishni yo‘lga qo‘yish.

Jurnalga istalgan payt quyidagi rekvizitlar orqali obuna bo‘lishingiz mumkin. Obuna bo‘lgach, 
@iqtisodiyot_77 telegram sahifamizga to‘lov haqidagi ma’lumotni skrinshot yoki foto shaklida 
jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 

